
Gorchmynion Datblygu Lleol

14. Mae rheoliad 27 i’w ddarllen fel pe bai paragraffau (1) a (2) yn darllen—
“(1)  Pan fo manylion gorchymyn datblygu lleol drafft yn cael eu gosod ar Ran 3 o’r

gofrestr, rhaid i’r awdurdod cynllunio lleol gymryd camau i sicrhau bod copi o unrhyw rai
perthnasol o’r canlynol yn cael eu gosod ar y Rhan honno hefyd—

(a) barn sgrinio;
(b) cyfarwyddyd sgrinio;
(c) barn gwmpasu;
(d) cyfarwyddyd o dan reoliad 5(4) neu (5);
(e) datganiad y cyfeirir ato fel y datganiad amgylcheddol gan gynnwys unrhyw

wybodaeth bellach;
(f) datganiad o resymau sy’n mynd ynghyd ag unrhyw rai o’r uchod.

(2)  Pan fo’r awdurdod cynllunio perthnasol yn mabwysiadu barn sgrinio neu farn
gwmpasu, neu’n cael copi o gyfarwyddyd sgrinio cyn y gwneir gorchymyn datblygu
lleol, rhaid i’r awdurdod cynllunio lleol gymryd camau i sicrhau bod copi o’r farn neu’r
cyfarwyddyd ac unrhyw ddatganiad o resymau sy’n mynd ynghyd ag ef ar gael i’r cyhoedd
gael edrych arno ar bob adeg resymol yn y lle y cedwir y gofrestr briodol (neu’r adran
berthnasol o’r gofrestr honno).”

